
Мактабдаги айрим 
дарсларни іисіартириш 
учун оилада тарбияни 
яхшилаш, болада илм 
олишга іизиіишни 
кучайтириш керак. 
Афсуски, катта 

синфлар, техникумлар 
ва ОТМларда ёшларга 
хонадонида олиши керак 
бґлган кґникмалар фан 
сифатида ґіитиляпти.

Fidoyilik – 
Vatanga xizmat demak!

ТУРИЗМНИНГ 
ЯНГИ 
УФªЛАРИ

Самарқанд шаҳридаги “Ватанпарвар” боғида ви-
лоят ҳокими Эркинжон Турдимовнинг аҳоли учун 
навбатдаги сайёр қабули ўтказилди. Унда вилоя-
тимизнинг барча туманларидан фуқаролар ишти-
рок этди.

Мурожаатлар
назоратга олинди
Ташаббус ва таклифлар қўллаб-
қувватланди

ОБ-
ҲАВО

Бугун ҳаво ўзгарувчан бўлиб, ёғингарчилик кутилмайди. 
Тоғли ва тоғ олди ҳудудларда ёмғир ёғиши мумкин. Шамол-
нинг тезлиги 15-20 метр сониягача етиши, чанг-тўзон кўтари-
лиши эҳтимоли бор. Ҳарорат кечаси 13-18 даража илиқ, кунду-
зи 22-27 даража иссиқ бўлади.

28 сентябрь – 1 октябрь кунлари ёғингарчилик кузатил-
майди. Кечаси 10-15 даража илиқ, кундузи 24-29 даражагача 
иссиқ бўлади.

Самарқанд гидрометеорология бошқармаси.

Алишер Ҳамраев – Олий Мажлиснинг дангал га-
пирадиган кам сонли депутатларидан бири. Президентлик 
бошқарувининг дастлабки даврида Ш.Мирзиёев ҳам Парла-
мент депутатлари билан учрашганда Р.Кушербаев, Ш.Полвонов 
билан бирга уни ҳам алоҳида эътироф этганди.

Самарқандлик сайловчиларга бегона бўлмаган А.Ҳамраев 
бунгача вилоят суди раисининг ўринбосари бўлган. У билан суҳ-

батимиз асосан кутилаётган янгиликлар ҳақида бўлди.

ДЕПУТАТ
ДАХЛСИЗЛИК
ЌУŠУŠИГА
ЭГА
Бу унга халқ 
манфаати йўлида 
дадил ҳаракат
қилиши 
учун берилган

Португалиядан мактуб

Сайёр қабул 27 сентябрь - Халқаро туризм куни

Янги ўқув йилида вилоятимиз-
даги давлат олий таълим муассаса-
ларидан ташқари иккита хусусий 
– Самарқанд халқаро технология 
университети ва Ёджу техника 

институтининг Самарқанд филиали 
фаолият бошлади. Шароф Раши-
дов номидаги Самарқанд давлат 
университетининг Ургут филиали, 
университет қошида Муҳандислик 

физикаси институти ҳамда Агро-
биотехнологиялар ва озиқ-овқат 
хавфсизлиги институти очилди.

Университетнинг Ургут филиа-
лида ҳам кечадан таълим жараён-
лари бошланди. 

– Бу йил илк бор мактабгача 
таълим, бошланғич таълим, ма-
тематика ва информатика, кимё, 
биология, ўзбек тили ва адабиёти 
каби ўн икки йўналишда 475 нафар 
талаба ўқишга қабул қилинди, – 
дейди филиал директори Қувондиқ 
Ярашев. – Ҳали яна табақалашти-
рилган тўлов-контракт асосида ўқиш 
истагини билдирган талабалар бор.

Самарқанд давлат ветерина-
рия медицинаси, чорвачилик ва 
биотехнологиялар университетида 
ҳам янги ўқув йили “Янги Ўзбекис-
тонда эл азиз, инсон азиз!” деб 
номланган маърифий тадбир билан 
бошланди. 

Университет ректори, профес-
сор Х.Юнусов, Олий Мажлис Сена-

ти аъзоси Ф.Тошев профессор-ўқи-
тувчилар ва талабаларни янги ўқув 
йили билан табриклади. 

– 2022/2023 ўқув йилида 21 
та бакалавр йўналиши ва 32 та 
магистратура мутахассисликлари 
бўйича 2000 дан ортиқ квота ажра-
тилган эди ва бу квота доирасида 
талабалар ўқишга қабул қилинди, 
– дейди университет ўқув ишлари 
бўйича проректори А.Элмуродов. 
– Янги ўқув йилида ветеринария 
биотехнологияси таълим йўналиши 
ва унинг негизида иммунобиологик 
препарат биотехнологияси магис-
тратура мутахассислиги очилди. 
Эндиликда ветеринария медицина-
си таълим йўналиши фақат кундуз-
ги таълим шаклида ўқийди ва ўқиш 
муддати 5 йил этиб белгиланди. 

Тадбирда юқори балл олиб, 
талабаликка қабул қилинган ёшлар 
университет маъмуриятининг та-
шаккурномаси ва эсдалик совғала-
ри билан тақдирланди.

Қабулда йўл қурилиши, электр таъминоти, субсидия асосида 
уй-жой ажратилиши, ишсизлик масалалари юзасидан мурожа-
атлар кўп бўлди. Вилоят ҳокими ва бошқа масъуллар ҳар бир 
фуқаронинг муаммо ва таклифларини тинглаб, уларни қийнаб 
келаётган масалаларга ечим топиш чораларини кўрди.

Жумладан, Пахтачи тумани Сарой маҳалласида истиқомат 
қилувчи Баҳодир Шодиев маҳалласидаги симёғочлар авария 
ҳолатида эканлиги, эски трансформатор эса аҳолининг эҳтиёжи 
учун етарли электр энергияси етказиб беролмаётганини ай-
тиб, шикоят қилди. Вилоят ҳокими “Самарқанд ҳудудий электр 
тармоқлари корхонаси” АЖ масъулларига маҳалладаги эски 
симёғочлар ўрнига темир-бетон устунларни ўрнатиш бўйича 
топшириқ берди. Шунингдек, маҳаллада маҳаллий бюджетнинг 
қўшимча маблағлари ҳисобидан янги трансформатор ўрнатила-
диган бўлди.

Самарқанд туманининг Янги жой маҳалласида истиқомат 
қилувчи Рустам Умаров маҳалласидаги мактаб кичик, шароити 
жуда оғирлигини айтиб, унинг ўрнига янгисини қуриш ке-
раклигини маълум қилди. Булунғурлик Шоҳрух Қўзибоев эса 
ўзига тегишли бўш ерда ёшлар учун мини-футбол майдонча-
сини қуриш ташаббуси билан чиқди. Унга бу лойиҳани амалга 
ошириш учун имтиёзли кредит зарур экан.

Э.Турдимов иккала мурожаатни ҳам ўрганиб, ижобий ҳал 
қилиш шарти билан масъулларга йўналтирди. Ҳар бир мурожаат 
назоратга олиниши, натижалари таҳлил қилиниши айтилди.

Асқар БАРОТОВ.

Яқинда Самарқандда Шанхай ҳамкор-
лик ташкилотининг навбатдаги саммити 
бўлди. Тўғрисини айтсам, унга тайёргарлик 
бошлангандан буён бу жараённи кузатиб 
бораман. Тадбирни эса интернет тармоғида 
иштиёқ билан кўрдим, қувондим. Чунки 
Самарқандда бундай катта машварат Амир 
Темур салтанатидан кейин бўлмаган. Йи-
рик, қудратли давлатлар раҳбарлари айнан 
бизнинг шаҳримизга келиб, ўзаро ҳам-
корликнинг муҳим қирраларини маслаҳат 
қилдилар. Бу – улуғ иш, бу – савоб иш. 
Ким нима деса, деяверсину, ушбу саммит 
нафақат Ўзбекистон ва ШҲТга аъзо дав-
латлар учун, балки дунё бўйича тарихий 
воқеа бўлди. Ўзбекистон раҳбари Ш.Мир-
зиёев дунёдаги етакчи мамлакатларнинг, 
қўшни давлатларнинг раҳбарларини ўзаро 
ҳамжиҳатлик, ҳамкорлик, шерикчилик 
барчамизга манфаат келтиришига ишон-
тира олди, 40 дан зиёд ғоя ва таклифлар 
кўпчилик томонидан маъқулланди.

Мени ҳайратга солган яна бир нар-
са Самарқанднинг бетакрор чиройга эга 
бўлишидир. Йўл ўтказгичлар, кўприклар, 
кенг ва равон, кеча-ю кундуз бирдек 

чароғон кўчалар, хизмат кўрсатиш шо-
хобчалари – буларнинг барчаси айнан 
вилоятимиз мутахассислари томонидан 
бажарилганини яхши биламиз. Демак, 
ота-боболаримиздан қолган анъаналар-
ни, меросни йўқотмабмиз, демак, биз 
ота-боболаримиздан қолган касб-ҳунар-
ларни улуғлай оламиз. Ана шу ишонч, 
мен ўйлайманки, ҳар бир самарқандлик 
учун келгусида бундан-да улкан ишларни 
қилишда далда бўлади.

Жуда катта меҳнат қилинган. Ҳатто 
Португалияда ҳам Самарқанд чиройини, 
саммит жараёнини кузатганлар менга “Сиз 
шундай улуғ, буюк юртданмисиз”, деб 
ҳавас қилишади. Мен ҳам ўз навбатида ана 
шундай табаррук замин аҳлининг қисқа 
муддатда 260 гектар майдонда “Буюк ипак 
йўли” сайёҳлик маркази ва “Боқий шаҳар” 
мажмуасини барпо этганига, Самарқанд 
жамолини янгича чиройда, янгича моҳият-
да дунёга кўрсата олганига ҳавас қилдим. 
Зеро, бундай улуғ ишларни қадрламоқ биз 
учун ҳам қарз, ҳам фарздир.

Собиржон УСМОНОВ,
Португалия, Лиссабон.

Қадрнинг қадрига 
етайлик

Мен асли самарқандликман. Шу улуғ 
масканда туғилдим, ўсдим, вояга етдим, 
билим олдим, ҳаётда ўз йўлимни топ-
дим. Нафақага чиққач, тақдир тақозоси 
билан Португалия давлатида вақтин-
ча ишлаб турибман. Очиғи, ҳар гал она 
шаҳримга борганимда ижобий ўзгари-
шларни, яшнаётган кўчаларни, қувонаёт-
ган одамларни кўриб, қалбим ҳавасга тўлади. 
Қалам тебратиб турганим боис ҳар гал қайтганимдан сўнг Ватан соғин-
чи ҳақида ён дафтаримга машқлар ёзиб қўяман. Бу ҳам Ўзбекистонга 
бўлган муҳаббатим рамзидир.

Олий таълим муассасаларида 
ўқув йили бошланди

Сентябрь ойида Самарқандда йирик халқаро тадбир – 
Шанхай ҳамкорлик ташкилотининг навбатдаги саммити 
ўтказилиши муносабати билан вилоятдаги олий ўқув юрт-
ларида янги ўқув йилининг бошланиши бироз ортга су-
рилганди. Кеча, 26 сентябрдан Самарқанддаги барча олий 
таълим муассасаларида 2022/2023 ўқув йили бошланди.

(Давоми 2-саҳифада) »»

(Давоми 3-саҳифада) »»

Яқинда давлатимиз раҳбари иштирокида мамлакатимиз туризм салоҳиятини янада ошириш чора-тадбирлари юзасидан ўтказилган 
видеоселектор йиғилишида ҳудудларда сайёҳлар оқими билан боғлиқ вазият таҳлил қилинди. Мазкур йиғилишда йил бошидан 
Самарқанд энг кўп сайёҳларни қабул қилгани таъкидланди. 
Шунингдек, йиғилишда давлатимиз раҳбари томонидан соҳага доир қатор камчилик ва муаммолар, уларнинг ечимлари кўрсатилди. 
Туризм соҳаси кейинги йилларда тизимли тарзда ривожланиб бораётгани, унинг узоқ йиллардан бери режада бўлган, аммо амалга ошма-
ган турлари ривожланаётганини кузатиб боряпмиз. Давлатимиз раҳбари ташаббуси билан амалга оширилаётган бу саъй-ҳаракатларнинг 
замирида юртимиз ободлиги ҳамда аҳолининг бандлигини таъминлаш, даромадини ошириш мақсади мужассам. 

Президент қарорига кўра

(Давоми. Бошланиши 1-саҳифада).

- Алишер ака, суҳбатимиз 
аввалида сиз сайланган ҳудуд-
да аралашувингиз билан сай-
ловчиларни қийнаб келаётган 
қайси муаммолар ҳал бўлгани 
ҳақида айтиб берсангиз.

- Парламент қуйи палатаси-
да иккинчи чақириқ ишлаяпман. 
Буни таъкидлашимдан мақсад 
шуки, сайловчиларимни қийнаган 
ва баҳоли-қудрат ҳаракатларим 
билан ҳал бўлган масалаларни 
айтиб ўтсам, мақтангандек бўла-
ман. Зотан, ҳал этилган муаммолар 
кам эмас. Аммо депутатнинг фао-
лиятига фақат унинг аралашуви 
туфайли ҳал этилган масалалар 
сони билан баҳо берилса, бир 
томонлама ва нохолис бўлади, деб 
ўйлайман.

Албатта, депутатда халқнинг 
оғирини енгил қилиш учун им-
кониятлар (ричаг) бор. Масалан, 
ижро этувчи ҳокимият тизимига 
депутат сўрови юбориш, шаҳар, 
туман ва вилоят Кенгашларида 
ҳамда Олий Мажлисда у ёки бу 
масалага халқ вакили ёхуд сиё-
сатчи сифатида давлат бошқаруви 
тизими, жамоатчиликнинг эъти-
борини қаратиш ва ҳоказо. Аммо 
Парламент қуйи палатаси депутати 
аввало, қонун чиқарувчи ҳокимият 
вакили. У қонунлар билан ишлаши 
ва ҳар йили энг муҳим қонун қа-
бул қилинаётганда, яъни бюджет 
қабул қилинаётганда шу қонунга 
сайловчилар ва халқнинг муам-
молари ечими нуқтаи назаридан 
қараши лозим.

Сайловчиларим муаммолари-
нинг ечими асосан маблағ билан 
боғлиқ. Маблағлар ажратилса, 
одамларни қийнаб келаётган 
масалалар ҳал бўлади. Депутат 
сифатида бюджет ва унинг қабул 
қилиниши жараёнини яхши била-
ман, деб ўйлайман. Буни сайлов-
чиларим ҳал этилган муаммолари-
дан ҳам билишади.

Яна бир ҳолатни алоҳида 
таъкид лашим лозим. Сайлов окру-
гимдаги ижро ҳокимияти билан ҳам 
яхши ҳамкорлик ўрнатишга ҳаракат 
қиламан. Зотан, “Ёлғиз отнинг чанги 
чиқмас, чанги чиқса, донғи чиқмас”, 
деб бежиз айтмаган.

- Лекин айрим халқ ноибла-
ри фаолиятидаги сусткашлик-
ни уларга бўлаётган босим-
ларнинг оқибати, дейишади. 
Тажрибали депутат сифатида 
айтинг-чи, вакиллик органи 
аъзолари қандай босимларга 
учраши мумкин?

- Саволга айтганингиздек, 
фаолиятимдан келиб чиқиб жавоб 
беришга ҳаракат қиламан. Чунки 
мен ҳеч қачон босим ўтказишла-
рига йўл қўймайман. Яъни, ҳамма 
вақт ўз позициямни аввало, чуқур 
ўйлаб, аниқлаб оламан ва уни 
дадил ҳимоя қилишга ҳаракат 
қиламан.

Аслида ҳар қандай давлат хиз-
матчисига таъсир қилувчи кучлар 
бор. Бу табиий жараён. Лекин 
депутатни ҳеч ким мажбурламайди 
ва мажбурлай олмайди. Шу ўринда 
бир гапни айтиб ўтиш лозим, депу-
тат(лар) дахлсизлик ҳуқуқига эга. 
Аслида шунинг ўзи унга қанчалик 
катта ваколат берилгани ва айни 
дамда масъулият юкланганини 
анг латади. Бошқача айтганда, 
халқ вакили босим ўтказишлари-
га йўл қўймаслиги учун етарлича 
ҳуқуққа эга.

Келинг, шу масалани яна бир 
бошқа ракурсдан қараб кўрамиз. 

Қонунчилик палатаси депута-
ти бунгача муайян лавозим ёки 
вазифада ишлаган. Унинг ваколат 
муддати тугагандан кейин ўша ла-
возимига тикланиши, агар бундай 
жой бўлмаса, шунга тенглашти-
рилган лавозимга қўйилиши шарт.

- Алишер ака, билишимизча, 
сиз Конституцион комиссияга 
аъзосиз, киритилаётган қайси 
ўзгартиш ва қўшимчаларни 
алоҳида аҳамиятли, деб ҳисоб-
лайсиз? Нима учун?

- Йўқ, Конституцион комиссия 
аъзоси эмасман. Комиссия тар-
кибига нега мени киритишмади, 
ҳозиргача тушунмайман. Биринчи 
мутахассислигим бўйича фило-
лог, яъни тилчиман, мактабда 
ўқитувчилик қилганман, сўз ва 
жумлалар билан ишлай оламан. 
Иккинчи мутахассислигим бўйича 
ҳуқуқшуносман, вилоят ҳокимлиги 
тизимида юрист, Адлия вазирлиги 
тизимида бош маслаҳатчи ва судья 
бўлиб фаолият кўрсатганман.

Кимгадир қайси гапим ёқмаган 
бўлса, ажабмас. Киши ўз нуқтаи 
назарида қанча қатъий бўлса ва 
уни ҳимоя қилса, атрофида уни 
хуш кўрмайдиган кишилар кўпа-
йиб бораверади. Давлат хизматчи-
си учун бу одатий ҳол.

Аммо Конституцияга киритила-
ётган ўзгартиришлар бўйича эълон 
қилинган ғоя ва нормаларнинг 
аксариятини қўллаб-қувватлай-
ман. Сенат ва Қонунчилик палата-
сининг ваколатларини кенгайти-
ришга доир нормалар мени янада 
руҳлантиради. Чунки айни пайтда 
бизда ижро ҳокимияти бошқа ҳо-
кимиятларга нисбатан жуда кучли. 
Аслида давлат бошқарувидаги 
кўплаб муаммолар шундан.

Конституцион ўзгартиришлар 
натижасида қонун чиқарувчи 
ҳокимиятнинг ваколатларини 
кенгайтириш ва суд ҳокимияти 
мустақиллигини таъминлаш орқали 
ҳокимиятлар ўртасидаги бир-би-
рини тийиб туриш механизми ишга 
тушади. Натижада халқ манфаати 
ёқланади. Албатта, бу ислоҳот 
жараёни қаттиқ меҳнат ва вақтни 
талаб қилади.

- Айрим ҳолларда ҳам-
касбларингиз, яъни депутат-
лардан ҳам нолиганингизни 
кузатганмиз. Конституцияга 
киритилаётган ўзгартишлар 
кучли Парламентни, кучли 
маҳаллий Кенгашларни, уму-
ман, замонавий қонун чиқарув-
чи ва вакиллик органларини 
шакллантиришга хизмат қили-
ши мумкинми?

- Агар лойиҳага киритилган 
айрим моддалар қабул қилинса, 
ҳа, хизмат қилиши керак. Лекин 
таъкидлаш лозимки, кучли Кен-
гашлар ҳамда кучли қонун чиқа-
рувчи ҳокимиятнинг пайдо бўлиши 
биргина Конституция нормаларига 
боғлиқ эмас. Чунки амалдаги Бош 
қомусимизда демократия чўққиси-
га етган, деб ҳисобланадиган дав-
латларни ҳам ўзининг халқчиллиги 
билан ҳайратга соладиган норма-
ларимиз бор. Аммо шу нормаларда 
баён этилган соҳалар гуллаб-яш-
наб кетмади-ку?!

Демак, қабул қилинаётган 
нормалар жамиятда ижтимоий 
муносабатларни тартибга солиш 
ва ривожлантиришнинг бир усули. 
Сиз айтган ҳолат юзага келиши 
учун қулай шарт-шароит ва битта 
усулни эмас, тараққиёт ва ривож-
ланиш мақсадида бошқа усуллар-
ни қўллашга ўзида куч топадиган 
жамият ҳам керак.

- Аслида, қуйи палата депу-
татлари қонун ижодкорлигида 
норма яратиш, қонунчиликка 
ўзгартириш ёки қўшимча кири-
тишда сайловчиларнинг талаб 
ва истаклари, орзу-ўйларидан 
келиб чиқади. Шу маънода 
сайловчиларингиз учун манфа-
атли бўлган қандай ташаббус 
ёки таклифларни илгари сурга-
нингиз ва натижалари ҳақида 
айтиб берсангиз.

- Ўрни келганда айтиш керакки, 
депутатга нисбатан сайловчилар-
нинг муносабатини бироз ўзгарти-
риш лозим. Биласиз, вакиллик орга-
нига сайланган шахс бу газ тортиб 
берадиган ёки электр муаммосини 
ҳал қилувчи давлат ходими эмас. 
Бундай масалалар ижро этувчи ҳо-
кимиятнинг функция ва вазифалари 
сирасига киради.

Юқорида таъкидлаб ўтдим, у 
Қонунчилик паталасидами ёки 
маҳаллий Кенгашда бўладими, 
депутатнинг асосий иши - бу бюд-
жетни қабул қилиш ва қабул қи-
линаётганда нафақат ўз сайловчи-
лари, балки халқ манфаатларидан 
келиб чиқиб ҳаракат қилишдир.

Тойлоқ сайлов округидан 
сайланганман. Фаолиятим бошида 
сайловчиларим билан учрашув-
ларда асосан мактаб ва болалар 
боғчалари таъмири ва қурилиши, 
электр тармоғи эскириб кетганли-
ги масаласи, ичимлик суви ва ички 
йўллар таъмири, қишлоқ врачлик 
пунктларининг қурилиши ва таъ-
мирланишига алоқадор муаммолар 
кўтарилар эди. Хабарингиз бор, 
булар асосий муаммолар. Била-
сизми, йилдан-йилга сайловчилар 
билан учрашувда бу муаммолар-
нинг кўтарилиши камайиб борди. 
Демак, муаммолар ўз ечимини 
топмоқда ва бунда менинг ҳам оз 
бўлса-да, ҳиссам бор, деб ўй-
лайман. Тўғри, ҳамма муаммони 
бирдан ҳал этиб бўлмайди. Аммо 
халқни эшитишдан ва муаммолар-
ни босқичма-босқич ҳал этишдан 
тўхтамаслигимиз керак.

- Қонунлар ҳақида гап 
кетганда уни такомиллашти-
ришдан кўра, мавжуд норма-
ларнинг ижро этилиши муҳим, 
деган гап бор. Бу табиийки, 
депутатларга кўпроқ масъули-
ят юклайди. Аммо шунча айти-
лишига қарамасдан, жойларда 
ижро ҳокимияти раҳбарлари 
уни назорат қилувчи орган-
га ҳам раҳбарликда давом 
этмоқда. Бу ҳолатга қандай 
қарайсиз?

- Яхши савол. Туман, шаҳар ва 
вилоятларда ҳокимлар тегишли 
Кенгашлар раиси ҳисобланади. Бу 
ҳолат ҳозирги даврда ижро этувчи 
ҳокимият тизимида турғунликка 
сабаб бўлмоқда. Тўғри, республи-
камиз ёш давлат сифатида оёққа 
тураётган пайтларда бу ўзини 
оқлаган. Чунки ўша даврда кучли 
ижро ҳокимияти керак эди. Лекин 
энди замон ўзгарди, қолган икки 
ҳокимият ўз ҳуқуқ ва ваколатла-
рини талаб қилмоқда. Фуқарола-
римиз мустақилликнинг дастлабки 
йилларида давлатчилигимизни 
сақлаб қолиш, сиёсий силкиниш-
ларга йўл қўймаслик учун ҳуқуқ 
ва эркинликлари ҳақида камроқ 
ўйлаганди. Энди жамиятимиз янги 
тараққиёт босқичига қадам қўйди.

Аслида ҳокимиятларга бўли-
ниш принципларига мос бўлмаган 
ҳолат мамлакат Парламентида ҳам 
кузатилади. Масалан, Олий Маж-
лис Сенати, яъни юқори палатада 
ҳам аксарият ижро ҳокимияти 

вакиллари.
Такрор айтаман, Конституцион 

ислоҳотлар бундай ҳолатларга 
барҳам бериш баробарида мамла-
катимизда демократиянинг янги 
босқичини бошлаб бериши шубҳа-
сиз. Шу маънода, кенг жамоатчи-
ликдан Асосий қонунимизга кири-
тилаётган ўзгартириш лар ҳақидаги 
турли талқинларга берилмасликни 
ва ундаги ижобий жиҳатларни 
тўғри қабул қилишларини сўрар-
дим.

- Умуман, ижро масаласи-
да гап кетганда, кўп ҳолларда 
сусткашлик кузатилаётгандек. 
Масалан, жорий йилги Давлат 
дастурида туман ва шаҳарлар-
да 4-5 тадан доимий асосда 
ишловчи депутатлар, яъни 
ойлик олиб фаолият кўрсата-
диган халқ вакиллари бўлиши 
белгиланган эди. Аммо амалда 
бу вазифа бажарилмаяпти. Бу 
ижро ҳокимиятининг вакиллик 
органига беписандлигими ёки 
депутатларнинг етарлича талаб 
қилолмаслиги оқибатими?

- Бу менимча, ижро этувчи ҳо-
кимиятнинг айни вақтда ўз қўлида 
бўлган ҳокимият ва ваколат билан 
бўлишишни хоҳламаслиги ва балки 
“молиявий кўрпанинг торлиги”да. 
Аммо бир нарса аниқ “Ҳеч ким 
ҳокимиятни бировга мовий ранг 
ликопчада олиб келиб бермайди”.

Ўйлайманки, айни пайтда 
сўнгги босқичга яқинлашаётган 
Конституциявий ислоҳот бу маса-
лани узил-кесил ҳал этади. Чунки 
лойиҳада бунга катта эътибор бе-
рилган ва тегишли нормалар аниқ 
белгиланган.

Яшириб нима қилдик, биз 
депутатларда ҳам ташаббус 
етишмайди, ўз устимизда янада 
кўпроқ ишлашимиз керак. Лекин 
режалаштирилаётган ислоҳотлар 
демократик ўзгаришлар, янги-
ликларга йўл очади, деб умид 
қиламан. Биргина мисол, илгари 
Қонунчилик палатаси депутати 
профессионал қонун ижодкори 
бўлишига қарамай, бунинг учун 
етарли шароитлар яратилмаганди. 
Кейинги даврда Парламент қуйи 
палатаси депутатларига ёрдам-
чилар ажратилгани, иш кабинет-
ларида замонавий қулайликлар 
яратилгани қонун чиқарувчи ҳоки-
мият фаолиятини ривожлантириш 
йўлидаги қадамлар, деб биламан.

- Суҳбатимиз сўнггида де-
путат бўлишни орзу қилаётган 
ёшларга нима деб маслаҳат 
берасиз?

- Баландпарвоз гапдай туюли-
ши мумкин. Аммо бу ҳақиқат. Мен 
судьяликдан Қонунчилик палата-
си депутатлигига сайланганимда 
аввалги ойлик маошимнинг 30 
фоизидан сал кўпроғини олганман. 
Айтмоқчи бўлганим, Парламент де-
путатлари иш ҳақи яхши бўлмаган 
пайтларда ҳам афсусланмаганман.

Табиийки, депутат бўлишни 
орзу қилаётган ёшлар “шахсий 
ҳаётдаги қийинчиликларга қа-
рамасдан, кенг жамоатчилик 
манфаатлари учун меҳнат қила 
оламанми?”, деган саволга “ҳа”, 
деб жавоб бера олиши керак. Яна 
бир нарса, депутатда кенг қамров-
ли, ҳам диний, ҳам дунёвий илм 
ва тушунчаларнинг етарли бўли-
ши муҳим аҳамиятга эга. Шунда 
давлат ва жамият ривожида фаол 
бўлиш мумкин.

- Мазмунли суҳбатингиз 
учун ташаккур!

Ёқубжон МАРҚАЕВ 
суҳбатлашди.

“Яшил макон” умуммиллий лойиҳаси дои
расида Булунғур туманида 2021 йил куз 
ва 2022 йил баҳор фаслида 1 миллион 109 
минг туп мевали, манзарали ва бутасимон 
дарахт кўчатлари экилди. 

Йўл бўйларига бир турдаги кўчатлар ўтқазилиб, 
Мингчинор маҳалласида Гилосзор, Кичик Килдонда 
Тутзор, Олмазор маҳалласида Олмазор, Самарқанд 
маҳалласида Узумзор кўчалари ташкил этилди. 

Мингчинор маҳалласида фойдаланилмасдан турган 
1,35 гектар ер майдони  туман ободонлаштириш бош-
қармасининг кўчатхонасига айлантирилди. 49 минг туп 
мевали ва манзарали дарахт кўчатлари қаламчалари 
экилди. 

Булунғур маҳалласида жойлашган туман мар-
казий истироҳат боғи бутунлай янгича қиёфага 
кирмоқда. Мазкур боғ ҳудудини ҳам келгусида сў-
лим масканлардан бирига айлантириш мақсадида 3 
минг туп манзарали дарахт ва бутасимон кўчатлар 
ўтқазилди. 

- Жорий йилда ноқонуний дарахтлар кесиш ҳолат-
лари юзасидан 14 та маъмурий иш кўрилиб, 14 мил-
лион 220 минг сўм жарима ундирилди, - дейди туман 
экология ва атроф-муҳитни муҳофаза қилиш бўлими 
бошлиғи Сардорбек Абдуллаев. 

Туманимизни обод масканга айлантириш мақсадида 
туман ҳокимининг қарори билан қурилиш чиқиндилари 
учун алоҳида жой ажратилди. 

Раббим ҲОТАМОВ, 
муаллиф олган сурат.

Қарорга мувофиқ, 2022 йил 1 январдан 
бошлаб ногиронлиги бўлган шахсларни 
ишга қабул қилган иш берувчиларга Банд-
ликка кўмаклашиш давлат жамғармаси 
маблағлари ҳисобидан ҳар бир ходим учун 
6 ой давомида ҳар ойда базавий ҳисоблаш 
миқдорининг 1,5 баравари миқдорида 
субсидия берилади. Қарорда ногиронлиги 
бўлган шахслар ҳамда I ва II гуруҳ но-
гиронлиги бўлган шахслар учун даромад 
солиғи бўйича белгиланган имтиёз меҳнат-
га ҳақ тўлаш энг кам миқдорининг 1,41 
бараваридан 3 бараваригача оширилиши 
кўзда тутилган бўлиб, 1 мартга қадар ҳар 
бир ҳудудда биттадан давлат хизматлари 
марказида ногиронлиги бўлган шахслар-
нинг уларга мос келувчи лавозимларда 
ишлаши учун қулай шароитларни яратган 
ҳолда, меҳнат фаолиятини амалга ошири-
шини таъминлаш белгиланган.

Ушбу қарорнинг ижросини таъминлаш 
ҳамда ногиронлиги бўлган шахсларнинг 
бандлигига кўмаклашишни янада такомил-
лаштириш мақсадида жорий йил 31 август-
да Вазирлар Маҳкамасининг “Ногиронлиги 
бўлган шахсларнинг меҳнат фаолиятини 
амалга ошириши учун қулай шарт-шароит-
лар яратиш чора-тадбирлари тўғрисида”ги 
қарори қабул қилинди.

Қарор  билан ногиронлиги бўлган шахс-
лар учун тавсия этилган ишчи касблар ва 
хизмат лавозимларининг намунавий рўйхати 
тасдиқланди. Рўйхатда 70 та меҳнат тури 
бўйича 700 га яқин касб ва мутахассислик-
лар мавжуд.

Ҳужжатда ногиронлиги бўлган шахслар-
нинг иш жойларини аттестациядан ўтказиш, 
иш жойларидаги жиҳозлар ва меҳнат қурол-
лари бўйича тавсиялар, санитария-маиший 
ва махсус хоналарни ташкил этиш ва жиҳоз-
лаш бўйича тавсиялар ҳам ўрин олган.

Мисол учун, бино ичида ногиронлиги 
бўлган шахслар фойдаланадиган эшиклар-
ни очиш-ёпиш мосламалари, горизонтал 

тутқичлар, дастаклар, жўмраклар, уску-
наларни ишга солувчи тугмалар ва бошқа 
жиҳозлар баландлиги 1,1 метрдан ошмаган 
бўлиши лозим. Шунингдек, лифтлар, хол-
лар, тамбурлар ва ҳожатхона кабиналарида 
“ташвиш” қўнғироқ тугмаси ва диспетчер 
билан гаплашиш тузилмасини ўрнатиш тав-
сия этилади.

Ушбу тавсиялар барча ташкилотлар-
да фаолият юритувчи ногиронлиги бўл-
ган шахс ларнинг меҳнат муносабатларига 
нисбатан татбиқ этилади. Мазкур тавсиялар 
бино ва иншоотларни лойиҳалаштириш, 
қуриш ва таъмирлашда, технологик жараён-
ларда, шунингдек, ускуналарнинг эксплуа-
тациясида инобатга олинади.

Қарорда ногиронлиги бўлган шахслар-
нинг фаолият юритиши мумкин бўлган 
касблар ва лавозимлар рўйхати ҳамда 
меҳнат шароитлари бўйича тавсиялар кел-
тирилган. Тавсиялар ногиронларнинг махсус 
яратилган иш жойлари жиҳозланишига 
нисбатан белгиланади.

Жумладан, кўзи ожизлар учун маъму-
рият, маданий-маиший хизмат кўрсатиш 
жойларида, иш жойларида, тиббий хизмат 
кўрсатиш хоналарида ҳаммабопликни, 
хавфсизликни, ҳаёт фаолиятига мос кела-
диган меъёрий шароитларини таъминлаш, 
эшитиш бўйича ногиронлиги бўлган шахслар 
учун махсус иш жойларини бажарилаётган 
меҳнат функциясини ҳисобга олган ҳолда, 
товуш кучайтирадиган асбоб-ускуналар ва 
овоз чиқарувчи телефонлар билан таъмин-
лаш тавсия этилади.

Шунингдек, аҳоли бандлигига кўмак-
лашиш марказларига иш сўраб мурожаат 
қилган ногиронлиги бўлган шахсларнинг иш 
билан бандлигига кўмаклашиш учун йўл-
ланмалар беришда тавсия этилган касб ва 
лавозимларни инобатга олишлари лозим.

Шуҳрат АББОСОВ,
вилоят бош тиббий-ижтимоий 

эксперт комиссияси раиси.

“Юксалиш” умуммиллий ҳаракати 
ҳузуридаги жамоатчилик гуруҳининг 
навбатдаги йиғилишида айнан ана 
шундай хулосага келинди.

Тараққиёт стратегиясини қўллаб-қувват-
лаш бўйича ташкил этилган бу гуруҳ аъзолари 
белгиланган тартибга кўра, вилоят ҳудудида 
давлат дастурида белгиланган лойиҳалар ижро-
сининг боришини мониторинг қилиш ва тегишли 
ташкилотларга хулосалар бериш билан шуғул-
ланади. 

Анжуманда “Юксалиш” умуммиллий ҳаракати 
вилоят бўлинмаси раҳбари, вилоят Кенгаши де-
путати, ушбу гуруҳ раиси Элёр Ҳамроев тараққи-
ёт стратегияси ҳамда давлат дастури, ҳудудий 
дастурларнинг шу йил 1 сентябрга қадар ижроси 
бўйича олиб борилган мониторинг натижалари 
хусусида ахборот берди.

Таъкидланишича, айрим дастурлар ижро-
сида ўзибўларчиликка йўл қўйилган, яъни 
лойиҳаларнинг хом тузилиши, ишнинг яхши 
ташкил этилмаслиги, маблағлар кўчирилишида-
ги кечикишлар ишнинг сифатига, ўз муддатида 
бажарилишига салбий таъсир кўрсатмоқда. 
Бундай камчиликлар гуруҳ аъзолари томонидан 
аниқланиб, вилоят Кенгаши сессиясида муҳока-
ма этилмоқда.

Гуруҳ аъзоси, Олий Мажлис сенати аъзоси 
Ф.Тошев сайёр қабуллар, депутат қабуллари ва 
фуқаролардан тушаётган таклифларни умум-
лаштириш, уларни тегишли ташкилотлар муҳо-
камасига қўйиш ва дастурларга киритиш тартиб-
тао миллари хусусида гапириб ўтди.

Гуруҳ аъзоси Фотеҳ Раҳматов таклифига 
кўра, жамоатчилик назоратининг савиясини 
кўтариш, унинг самарадорлигини таъминлаш 
мақсадида жойларда айнан шу гуруҳ аъзола-
ри томонидан амалий машғулотлар ўтказиш 
зарур.

Йиғилишда гуруҳ аъзолари жойлардан 
аниқлаб келган муаммолар, фуқаролар ташаббус-
лари муҳокама этилди.

2021 йил 21 декабрда давлати
миз раҳбарининг “Ногиронлиги 
бўлган шахсларни ҳар томонлама қўллабқувватлаш, 
уларнинг бандлигига кўмаклашиш ҳамда ижтимоий фа
оллигини янада оширишга оид қўшимча чоратадбирлар 
тўғрисида”ги қарори қабул қилинган эди.

Ногиронлиги 
бўлган 
шахсларнинг 
меҳнат муносабатлари бўйича 
тавсиялар берилди

ДЕПУТАТ ДАХЛСИЗЛИК ²УªУªИГА ЭГА
БУ УНГА ХАЛҚ МАНФААТИ ЙЎЛИДА ДАДИЛ ҲАРАКАТ ҚИЛИШИ УЧУН БЕРИЛГАН

Эл таклифи 
эътиборсиз 
қолмайди

Бир 
рақам 
шарҳи

146,9 миллиард сўм маблағ 
ҳисобидан 26 километр 

умумий фойдаланишдаги 
йўлларда ҳамда 

таъмирталаб 2 та 
кўприкда қурилиш
таъмирлаш ишлари 

бажарилади. Шунингдек, 
маҳалла ва қишлоқларда 

186,9 миллиард сўм  
ҳисобидан 322,7 километр  

ички йўллар 
таъмирланмоқда. 

Натижада ички йўлларнинг 
таъмирланганлик 

даражаси 68,8 фоиздан 
76,2 фоизга ошади.

Вилоят молия бош 
бошқармаси ахборот 

хизмати.

Булунғурда 1,1 миллион туп кўчат экилди
"Яшил макон"

ДАЪВОЛАР БЎЛСА...
Самарқанд туманида хусусий амалиёт 

билан шуғулланувчи нотариус Аҳтамов Эр-
кинжон Толибжонович нотариал идорасида 
марҳум Абдумурадов Тошпулотга (2015 йил 
16 мартда вафот этган) тегишли мол-мулк 
учун мерос иши очилмоқда. Шу муносабат 
билан меросхўрларнинг Аҳтамов Эркинжон 
Толибжонович нотариал идорасига мурожаат 
этишларини сўраймиз.

Манзил: Самарқанд тумани Андижони 
маҳалласи.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин 
Муҳиддинович нотариал идорасида марҳум 
Мин язов Равил Назимовичга (2020 йил 24 май-
да вафот этган) тегишли мол-мулк учун мерос 
иши очилмоқда. Шу муносабат билан мерос-
хўрларнинг Жўраев Камолиддин Муҳиддино-
вич нотариал идорасига мурожаат этишларини 
сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Самарқанд шаҳрида хусусий амалиёт билан 

шуғулланувчи нотариус Юсупова Дилсура Хаса-
новна нотариал идорасида марҳум Файзуллаева 
Мавжуда Акобировнага (2021 йил 16 июнда 
вафот этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Юсупова Дилсура Хасановна нотариал 
идорасига мурожаат этишларини сўраймиз. 

Манзил: Самарқанд шаҳри Абдураҳмон 
Жомий кўчаси, 64-уй. 

* * *
Самарқанд шаҳрида хусусий амалиёт билан 

шуғулланувчи нотариус Азимова Камола Ҳам-
заевна нотариал идорасида марҳум Рахманов 
Тоирга (2007 йил 19 ноябрда вафот этган) те-
гишли мол-мулк учун мерос иши очилмоқда. 
Шу муносабат билан меросхўрларнинг Азимова 

Камола Ҳамзаевна нотариал идорасига муро-
жаат этишларини сўраймиз.

Манзил: Самарқанд шаҳри Буюк Ипак 
йўли кўчаси, 18-уй, 51-хона.

* * *
Пайариқ туманида хусусий амалиёт билан 

шуғулланувчи нотариус Муҳаммадиев Фарҳод 
Жўрақулович нотариал идорасида марҳум Ури-
нов Сайдирасил Холдаровичга (2021 йил 30 
июнда вафот этган) тегишли мол-мулк учун 
мерос иши очилган. Шу муносабат билан мерос-
хўрларнинг Муҳаммадиев Фарҳод Жўрақуло-
вич нотариал идорасига мурожаат этишларини 
сўраймиз.

Манзил: Пайариқ тумани Челак шаҳар-
часи, Истиқлол кўчаси, 76-уй.

* * *
Самарқанд шаҳрида хусусий амалиёт би-

лан шуғулланувчи нотариус Исакулова Нигора 
Турдикуловна нотариал идорасида марҳум 
Тутарова Зоя Александровнага (2020 йил 7 
февралда вафот этган) тегишли мол-мулк 
учун мерос иши очилмоқда. Шу муносабат 
билан меросхўрларнинг Исакулова Нигора 
Турдикуловна нотариал идорасига мурожаат 
этишларини сўраймиз.

Манзил: Самарқанд шаҳри Абу Райҳон 
Беруний кўчаси, 12-уй.

* * *
Самарқанд шаҳрида хусусий амалиёт би-

лан шуғулланувчи нотариус Алиева Лола Заи-
ровна нотариал идорасида марҳум Кузибаев 
Маруфга (2020 йил 27 августда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Алиева 
Лола Заировна нотариал идорасига мурожаат 
этишларини сўраймиз.

Манзил: Самарқанд шаҳри Мирзо Улуғ-
бек кўчаси, 80-уй. 

* * *
Самарқанд шаҳрида хусусий амалиёт би-

лан шуғулланувчи нотариус Исакулова Нигора 

Турдикуловна нотариал идорасида марҳум 
Миносьянц Аванес Юрьевичга (2022 йил 24 
январда вафот этган) тегишли мол-мулк учун 
мерос иши очилмоқда. Шу муносабат билан 
меросхўрларнинг Исакулова Нигора Турди-
куловна нотариал идорасига мурожаат эти-
шларини сўраймиз.

Манзил: Самарқанд шаҳри Абу Райҳон 
Беруний кўчаси, 12-уй.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин 
Муҳиддинович нотариал идорасида марҳум 
Джабборов Толибджон Джаббаровичга (2021 
йил 21 октябрда вафот этган) тегишли мол-
мулк учун мерос иши очилмоқда. Шу муносабат 
билан меросхўрларнинг Жўраев Камолиддин 
Муҳиддинович нотариал идорасига мурожаат 
этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
БЕКОР ҚИЛИНАДИ

Самарқанд ҳуқуқшунослик коллежидан 2017 
йилда Хурозбоев Фазлиддин Шавкатхон ўғли но-
мига берилган рўйхат рақами 381, К № 4697801 
рақамли диплом ва унинг иловаси йўқолганлиги 
сабабли бекор қилинади.

* * *
Сотувчи Нарзиева Мехринисо сотиб олувчи 

Гадоев Камолиддин Амирдиновичлар ўртасида 
Самарқанд шаҳри Чўпон Ота маскани ҳудудида 
жойлашган, 1-“А” литердаги “Маданий-маи-
ший ва офис биноси”нинг ертўла қисмида 
жойлашган, қурилиш тагидаги майдони 36,30 
кв.м., фойдали майдони 32,0 кв.м.ни ташкил 
этган 1 хонадан иборат 11-савдо дўкони учун 
“Ko’chmas mulk savdo xizmati” МЧЖ Самарқанд 
вилоят филиалида 2014 йил 24 декабрда тўғри-
дан-тўғри музокаралар ўтказиш йўли билан 
ўтказилган электрон савдонинг 268-сонли ба-
ённомаси асосида тузилган кўчмас мулкнинг 

олди-сотди шартномасининг сотиб олувчидаги 
нусхаси йўқолганлиги сабабли бекор қилинади.

* * *
Булунғур туманидаги “YANGIBOY JAMSHID 

DALASI” фермер хўжалигининг (СТИР: 
303442610) думалоқ муҳри ва бурчак тамғаси 
йўқолганлиги сабабли бекор қилинади.

* * *
Фуқаро Хакулова Саодат Улмасовнага қа-

рашли Самарқанд тумани “Чумчуқли” МФЙ, 
Кумуш 3-кўчаси, 511-уй-жойнинг кадастр ҳуж-
жатлари тўплами йўқолганлиги сабабли бекор 
қилинади.

* * *
Самарқанд вилояти педагогларни янги ме-

тодикаларга ўргатиш миллий марказидан 2013 
йилда Болиқулов Жалил Рўзиқулович номига 
берилган рўйхат рақами 0100, QT № 001733 
рақамли қайта тайёрлаш курсидан ўтганлиги 
тўғрисидаги диплом йўқолганлиги сабабли бе-
кор қилинади.

* * *
Самарқанд банк коллежидан 2012 йилда 

Шакаров Файзулла Худоёр ўғли номига берил-
ган рўйхат рақами 3747, К № 2512784 рақамли 
диплом ва унинг иловаси йўқолганлиги сабабли 
бекор қилинади.

* * *
Самарқанд вилоят юридик коллежидан 2020 

йилда Шакаров Файзулла Худоёр ўғли номи-
га берилган рўйхат рақами 3, К № 6011234 

рақамли диплом ва унинг иловаси йўқолганлиги 
сабабли бекор қилинади.

* * *
Самарқанд вилояти халқ таълими ходим-

ларини қайта тайёрлаш ва уларнинг малака-
сини ошириш ҳудудий марказидан 2018 йил-
да Раджабова Дилшода Бегимкуловна номига 
берилган рўйхат рақами 575, QT № 057579 
рақамли қайта тайёрлаш курсидан ўтганлиги 
тўғрисидаги диплом йўқолганлиги сабабли бе-
кор қилинади.

Шароф Рашидов номидаги Самарқанд 
давлат университети жамоаси Ўзбекистон ва 
Россия Федерацияси Фанлар академиялари 
академиги, университет кузатув кенгаши 
раиси Муҳсинжон Ашуровга онаси

Сабоҳат АШУРОВАнинг
вафоти муносабати билан ҳамдардлик бил-
диради.

Шароф Рашидов номидаги Самарқанд 
давлат университети Муҳандислик физика-
си институти жамоаси Ўзбекистон ва Россия 
Федерацияси Фанлар академиялари акаде-
миги, университет кузатув кенгаши раиси 
Муҳсинжон Ашуровга онаси

Сабоҳат АШУРОВАнинг
вафоти муносабати билан таъзия изҳор 
этади.

06.02.03. – Хусусий зоотехния. Чорвачилик маҳсулотларини ишлаб 
чиқариш технологияси;

06.02.01. – Қишлоқ хўжалик ҳайвонларини урчитиш, селекцияси, 
кўпайтириш ва генетикаси;

06.01.08. – Ўсимликшунослик.
(PhD) таянч докторантлар ва мустақил изланувчилар сифати-

да талабгорлар қуйидаги ҳужжатларни тақдим этишлари лозим:
- институт директори номига ариза;
- илмий маслаҳатчи (консультантнинг) ёзма розилиги;
- маълумотнома;
- меҳнат дафтарчасининг белгиланган тартибда тасдиқланган нус-

хаси;
- олий маълумоти тўғрисидаги ҳужжат (бакалавр ва магистр дипломи 

ёки фан номзоди дипломи ҳамда иловаси) нусхаси;
- кадрлар бўлими томонидан тасдиқланган шахсий варақа (таржи-

маи ҳол билан);
- чет тили сертификат - В2; 

- чоп этилган илмий мақолалари (журналларда PhD таянч док-
торантлар камида битта ва тезислар иккита) рўйхати, шунингдек, 
уларнинг нусхалари;

- паспорт нусхаси;
- 4 дона 3х4 см. ҳажмдаги фотосурат.
Таянч докторантурага кириш имтихонлари олий ўқув юртидан ке-

йинги таълим тўғрисида НИЗОМга (2017 йил 304-сонли қарор) асосан 
ўтказилади.

Ҳужжатлар шу йил 15 октябргача phd.mininnovation.uz сайти 
орқали қабул қилинади. 

Илк қабул қилинган таянч докторантлар ва мустақил изланувчилар 
фаолияти улар билан тузиладиган меҳнат шартномасига мувофиқ 2023 
йил 1 январдан бошланади.

Манзилимиз: 140103 Самарқанд шаҳри Мирзо Улуғбек
кўчаси, 47-уй. Қоракўлчилик ва чўл экологияси

илмий-тадқиқот институти. Мурожаат учун телефон:
(0366) 233-32-79.

“КОМПЬЮТЕР ИНЖИНИРИНГ” ФАКУЛЬ-
ТЕТИ БЎЙИЧА:

“Ахборот технологилари” кафедрасига:
- катта ўқитувчи – 1 ўрин;
- ассистент – 1 ўрин.
“Дастурий инжиниринг” кафедрасига:
- катта ўқитувчи – 1 ўрин;
- ассистент – 1 ўрин.
“Компьютер тизимлари” кафедрасига:
- катта ўқитувчи – 1 ўрин.
“ТЕЛЕКОММУНИКАЦИЯ ТЕХНОЛОГИЯ-

ЛАРИ ВА КАСБ ТАЪЛИМИ” ФАКУЛЬТЕТИ 
БЎЙИЧА:

“Ахборот таълим технологиялари” ка-
федрасига: 

- доцент - 1 ўрин.

“Телекоммуникация инжиниринги” 
кафедрасига:

- доцент – 1 ўрин;
- катта ўқитувчи – 1 ўрин.
Танловда қатнашиш учун қуйидаги 

ҳужжатлар тақдим этилади:
- филиал директори номига ариза;
- ходимлар ҳисоби бўйича шахсий варақа;
- олий маълумоти, илмий даражаси ҳақи-

даги дипломлар нусхалари;
- илмий унвони ҳақидаги аттестат нусхаси;
- илмий ва услубий ишларининг рўйхати.

Манзил: Самарқанд шаҳри Ибн Сино
кўчаси, 2-уй. Мурожаат учун
телефонлар: (66) 232-29-29,

232-20-37.

ҚОРАКЎЛЧИЛИК ВА ЧЎЛ ЭКОЛОГИЯСИ ИЛМИЙ-ТАДҚИҚОТ ИНСТИТУТИ 2023 ЙИЛ УЧУН ҚУЙИДАГИ
МУТАХАССИСЛИКЛАР БЎЙИЧА ТАЯНЧ ДОКТОРАНТЛАР ВА МУСТАҚИЛ ИЗЛАНУВЧИЛАРНИ 

ҚАБУЛ ҚИЛАДИ
ТАНЛОВДА ҚАТНАШИНГ!

Муҳаммад Ал-Хоразмий номидаги Тошкент ахборот
технология лари университети Самарқанд филиали қуйидаги
кафедралар бўйича бўш лавозимларга танлов эълон қилади:

РАҲМАТ СИЗЛАРГА, ШИФОКОРЛАР!
Инсон ҳаёти, саломатлиги ҳамма нарсадан азиз. Ўз касбининг фидойи инсонлари бор экан, 

халқимиз соғ-саломатдир. Биз бир гуруҳ даволанувчилар ўзининг ширин сўзи, муолажалари 
билан беморлар дардига даво бўлаётган Республика шошилинч тиббий ёрдам илмий маркази 
Самарқанд филиали бош врачи Толиб Ўсаров, 3-хирургия бўлими шифокорлари Умар Мансу-
ров, Ғуломиддин Одинаев, бўлим катта ҳамшираси Назира Жабборова, ҳамширалар Наргиза 
Орипова, Наврўза Пўлатова ҳамда бошқа ходимларнинг хизматлари учун миннатдорчилик 
билдирамиз. Мустаҳкам соғлик ва барака сизни асло тарк этмасин!

Бир гуруҳ даволанувчилар номидан
Гафар БЕКМУРОДОВ.

Сузиш бўйича X Осиё 
чемпионати якунланди

Марказий Осиё очиқ 
чемпионатида 
ўзбекистонликлар тенгсиз

(Давоми. Бошланиши 1-саҳифада).

ЯНА 7 ТА МЕҲМОНХОНА ОЧИЛАДИ
Бугун вилоятда туризмнинг 13 тури (зиёрат, экскурсион, 

гастрономик, бизнес, экотуризм, этнотуризм, тоғ-экстремал, 
спорт, ишбилармонлик, таълим, тиббий, транзит) фаолият 
олиб бормоқда. 60 та зиёрат туризми объекти, 42 та гастро-
номик, 14 та этнотуризм, 26 та экотуризм, 16 та агротуризм, 
21 та тиббиёт туризми объектлари мавжуд. 

Меҳмонларнинг Самарқандда бемалол саёҳат қилишлари 
учун меҳмонхоналарнинг аҳамияти катта. Айни пайтда 14 
мингга яқин ўринга эга бўлган 488 та жойлаштириш воси-
талари фаолият юритади. Биргина 2022 йилда 4248 ўринли 
32 та янги меҳмонхона очилди. Сентябрь ойида 13 та янги 
меҳмонхона фойдаланишга топширилди. 

Йил якунига қадар яна 840 ўринли 7 та меҳмонхона фой-
даланишга топширилиши режалаштирилган.

БИР КУНЛИК ХАРАЖАТ – 152 АҚШ ДОЛЛАРИ
2022 йил бошидан 15 сентябрга қадар  Самарқандга 

114 давлатдан 553 минг 68 нафар хорижлик сайёҳ ташриф 
буюрди. Ўтган йилнинг мос даврида бу кўрсаткич 112 минг 
нафар бўлган. Самарқандга ташриф буюрган сайёҳларнинг 
213 минг нафари Россия Федерациясидан, 125 минг нафари 
Тожикистон, 72 мингга яқини Қозоғистон, 18 мингга яқини 
Туркиядан келган.  

Бугунги кунда туристларнинг Самарқандда ўртача қоли-
ши 2,6 кунни ташкил қилмоқда. 2021 йилда бу 2 кун бўлган. 
Хорижлик туристларнинг бир кунлик харажати 152 АҚШ 
долларини, маҳаллий туристларники 550 минг сўмни ташкил 
этмоқда. Уларнинг яна бир  кун қолиш кунларини узайти-
риш орқали туризм хизматлари экспорти йилига қўшимча 14 
миллион АҚШ долларига кўпаяди.

ТУРИЗМ ҚИШЛОҚЛАРИ
Кейинги йилларда туризмнинг ранг-баранглигини 

ошириш, қолаверса, миллий урф-одат, анъаналаримизни 
намойиш қилиш мақсадида ҳудудларда туризм қишлоқлари 
ташкил этилмоқда. Самарқандда ҳозирча бешта - Конигил, 
Терсак, Чоштепа, Андоқсой, Оқсой туризм қишлоқлари 
ташкил этилган. Ушбу масканларда сайёҳларга 100 га яқин 
меҳмон уйлари хизмат кўрсатмоқда. 

ЯНГИ ЙЎНАЛИШЛАР, ЯНГИ ПАРВОЗЛАР
Бугунги кунда вилоятда 192 та туроператор, 410 нафар 

гид-таржимон фаолият юритиб, 144 та туристик автобус, 
136 та микроавтобус ҳаракатда. Транспорт воситалари бир 
вақтнинг ўзида 7200 нафар туристга хизмат кўрсата олади.

Бир ҳафта давомидаги кўрсаткичларга кўра,  8634 нафар 
сайёҳ ҳаво йўллари орқали, 14600 нафари темир йўллари 
ҳамда 23890 нафар сайёҳ автобус ва хусусий транспортлар 
орқали Самарқандга келган. 

21 сентябрь куни Бирлашган Араб Амирликларининг 
flaydubai авиакомпанияси томонидан “Дубай-Самарқанд” 
йўналишида  биринчи авиақатнов қабул қилинди.

Дастлаб, ҳафтасига икки марта, кейинчалик ҳафтасига 
тўрт марта авиарейслар амалга оширилиши режалаштирил-
ган.

 Бугундан эса “Aндижон – Самарқанд – Aндижон” йўна-
лишида мунтазам авиақатновлар йўлга қўйилди.

ТОЙЛОҚДА ЛОГИСТИКА ВА ДАМ ОЛИШ 
МАРКАЗИ ҚУРИЛАДИ 
Вилоят бўйича туризм соҳасида 5,9 триллион сўмлик 365 

та лойиҳани амалга ошириш орқали 21 мингдан зиёд янги 
иш ўринлари яратилади. 

2022 йил 8 ойи давомида 18,5 мингта янги иш ўринлари 
ташкил этилди. 

Яқинда Самарқанд туманидаги Конигил туризм қишлоғи-
нинг иккинчи босқичи қурилиши бошланди. Ушбу лойиҳа 
доирасида 100 та туризм объекти ва 500 дан ортиқ янги иш 
ўрни яратилади. 

Йирик инвестицион лойиҳалар ҳақида айтадиган 
бўлсак, улар анчагина салмоқли. Хусусан, Ҳазрати Довуд 
зиёратгоҳига туташ ҳудудда лойиҳа қиймати 12 милли-
он АҚШ доллари бўлган дор йўли барпо этилмоқда. 2023 
йилда қурилиши якунланиши кўзланаётган мазкур лойиҳа 
доирасида 8 гектар ҳудудда туризм комплекси ташкил 
этилади. 

Шунингдек, Тойлоқ туманида 2022-2025 йилларда Имом 
ад-Доромий мақбарасини таъмирлаш, янги масжид, кутуб-
хона, ўқув хоналарни барпо этишни ўз ичига олган лойиҳа 
ишга туширилиши кўзда тутилган.  2023 йил сентябрига 
қадар туманда “Bro Beans” корхонаси томонидан  110 ўрин-
ли меҳмонхона, логистика маркази ва дам олиш маскани 
фойдаланишга топширилади.

МАДАНИЙ МЕРОС ОБЪЕКТЛАРИДА 
АВТОТУРАРГОҲЛАР ЕТИШМАЙДИ
Афсуски, амалга оширилаётган ишлар билан бир қа-

торда, камчиликлар ҳам анчагина. Уларнинг ечими устида 
изланишлар олиб борилмоқда. Мисол учун, вилоятдаги 
тарихий обидалар ва музейлар имкониятларининг бор-йўғи 
50 фоизидан самарали фойдаланилмоқда. 

Қолаверса, вилоятда салоҳиятга эга 98 та маданий мерос 
объекти мавжуд бўлиб, ҳозирги вақтда улардан 51 таси сай-
ёҳлик йўналишларига киритилган.

Яхши биламиз, хориждан келган меҳмон куннинг барча 
қисмидан унумли фойдаланишни, яъни дам олишни истай-
ди. Афсуски, вилоятда сайёҳларнинг тунги пайт мазмунли 
дам олишлари учун масканлар кам.

НУРОБОД — ТИББИЁТ ТУРИЗМИ ҲУДУДИ
Нуробод туманида жойлашган родонли сув билан да-

волашга ихтисослаштирилган сиҳатгоҳларни бирлаштир-
ган ҳолда тиббиёт туризми зонасини ташкил этиш, бунда 
ташаббускор тадбиркорлар ва хорижий инвесторларни жалб 
этган ҳолда ҳудуд инфратузилмасини яхшилаш кундан-кун-
га талаб ортиб бораётган маҳаллий сайёҳларнинг эҳтиёжи 
саналади. Махсус солиқ имтиёзларини жорий этиш, тиббиёт 
ускуналарини олиб киришга имтиёз бериш орқали ҳудудда 
инфратузилманинг яхшиланиши ҳамда нафақат маҳаллий, 
балки хорижлик сайёҳларни ҳам кўпроқ жалб этиш имкони-
яти мавжуд. 

Мамлакатимиз раҳбари ўтказган йиғилишда “Самарқанд 
– Янги Ўзбекистоннинг туризм дарвозаси” тарғибот кампа-
ниясини ўтказиш белгиланди ва бу борада амалий ишларни 
бошладик.

Йил якунигача янги туристик марказда бир қатор 
халқаро анжуман ва форумлар, мусобақалар ўтказиш кўзда 
тутилган. Жумладан, 8-9 октябрь кунлари триатлон бўйича 
Осиё кубоги мусобақаси ва халқаро гастрономик фестиваль, 
24-27 октябрь кунлари Ўзбекистон ахборот-коммуникация 
технологиялари ҳафталиги, ноябрь ойида иқтисодий форум 
ва туркий тилли давлатлар раҳбарларининг навбатдаги 
учрашуви, Самарқанд ярим марафони ўтказиш режалашти-
рилмоқда.

Рустам ҚОБИЛОВ, 
вилоят ҳокими ўринбосари - 

туризм ва маданий мерос бошқармаси бошлиғи.

ТУРИЗМНИНГ ЯНГИ УФªЛАРИ
Самарқанд шаҳридаги эшкак эшиш 

каналининг очиқ сув ҳавзасида ўтка-
зилган сузиш бўйича X Oсиё чемпионати 
ниҳоясига етди.

Қитъамизнинг 14 давлатидан 45 нафар спортчи 
иштирок этган мусобақада иштирокчилар 5 ва 10 
километр масофага сузишди. 

5 километр масофага ўтказилган эркак ва аёллар баҳ-
сида ғолиблик япониялик спортчиларга насиб этган эди.

Чемпионатнинг 10 километр масофага ўтказил-
ган мусобақасида ҳам эркаклар ўртасида япониялик 
спортчи Таишин Минамиде ғолибликни қўлга кирит-
ди. Иккинчи ўрин Хитой Тайпей вакили Ченг-Чи Чога 
насиб этган бўлса, учинчи ўринни яна бир япониялик 
спортчи Таики Нонака эгаллади.  

Аёллар баҳсида эса Хитой Тайпей вакиласи Ю-Вен 
Тенг биринчи бўлди. Гонгконглик Цз Йин Нип иккин-
чи, қозоғистонлик спортчи Мария Федетова учинчи 
ўринни қўлга киритди. 

Мусобақа якунида ғолибларга диплом ва медал-
лар топширилди. 

24-25 сентябрь кунлари Самарқанд 
шаҳридаги “Афросиёб Арена” спорт мажму-
асида енгил атлетика бўйича Марказий Осиё 
тўртинчи очиқ чемпионати бўлиб ўтди. 

Мусобақада ҳамюртларимиз билан бирга Қирғи-
зистон, Қозоғистон, Туркманистон, Тожикистон, 
Таиланд ва Малайзия каби давлатлардан келган 
маҳоратли спортчилар югуриш йўналишида, тех-
ник йўналишлар, яъни баландликка сакраш, таяниб 
сакраш, узунликка сакраш, диск, болға ва найза 
улоқтириш бўйича курашдилар. 

Чемпионат натижасига кўра, ўзбекистонликлар 25 
та олтин, 27 та кумуш ва 27 та бронза медали билан 
чемпионликни қўлга киритди. 

Иккинчи ўрин 3 та олтин, 5 та кумуш ва 3 та бронза 
медалига сазовор бўлган Туркманистон жамоасига, 3 
та олтин, 3 та кумуш, 1 та бронза медалига эга чиққан 
Қирғизистон жамоасига учинчи ўрин насиб этди.

Шунингдек, чемпионат доирасида “Саве Арал-
2022” халқаро хайрия марафони ва “Ўзбекнефтгаз” 
АЖ бошқаруви раиси кубоги учун оммавий югуриш 
мусобақасининг кузги босқичи ҳам бўлиб ўтди. 

Мусобақа якунида ғолибларга диплом, медаль ва 
эсдалик совғалари топширилди. 

Ф.РЎЗИБОЕВ.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

D.TO‘XTAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 440 nusxada chop etildi. Buyurtma 620. Hajmi 2 bosma taboq, bichimi A-2

4 JAHONDA 1 MILLIARDDAN ORTIQ ODAMDA 
ORTIQCHA VAZN BOR

2022-yil 27-sentabr, seshanba, 
112 (23.679)-son

Мулоҳаза учун мавзу

Ёнимиздаги одамлар

 “2020-2030 йилларда ўзбек тилини 
ривожлантириш ва тил сиёсатини такомил-
лаштириш концепцияси”да давлат тили-
нинг замонавий ахборот технологиялари 
ва коммуникацияларига фаол интеграци-
ялашувини таъминлаш устувор йўналиш 
сифатида белгиланган. Концепцияда 
ўзбек тилига оид барча илмий, назарий ва 
амалий маълумотларни ўзида жамлаган 
электрон кўринишдаги ўзбек тили миллий 
корпусини яратиш ва уни жаҳон ахборот 
тармоғида оммалаштириш вазифаларининг 
кўрсатиб берилиши биз, мутахассисларга 
катта масъулият юклади.

Замонавий ахборот технологиялари 
тилнинг функционал имкониятларидан 
фойдаланиш борасида бениҳоя имконият-
лар эшигини очди. Компьютер таржимаси, 
автоматик таҳрир ва таҳлил, ёзма матнни 
овозлаштирувчи нутқ синтезаторлари, 
оғзаки нутқни ёзма матнга айлантирувчи 

нутқни таниш дастурлари, электрон луғат-
лар, лингвистик мобил иловалар, тезау-
руслар ва тил онтологияси фикримизнинг 
далилидир. Айниқса, замонавий электрон 
луғатлар тузиш ва ундан фойдаланиш 
маданиятини шакллантириш тил имко-

ниятини эгаллашда самарадор эканлиги 
ўз исботини топган. Хусусан, тилнинг 
имкониятини намоён қилиш ва эгаллаш 
борасида дунё миқёсида тез суръатларда 
яратилаётган тил корпусларининг роли 
беқиёс.

Бу борада “Ўзбек тилининг миллий 
корпусини лойиҳалаш ва дастурий мажмуа 
ишлаб чиқиш” мавзусида 9 нафар илмий 
ва техник ходимларимиз билан биргаликда 
амалий ишларни бошладик.

Даставвал, мавжуд хорижий миллий 
корпусларни таҳлил қилиш, ўзбек тили 
миллий корпусини яратиш тамойилларини 
аниқлаш, дастурий таъминот талаблари-
ни шакллантириш, лойиҳалаш, дастурий 
таъминот учун алгоритмларни ишлаб 
чиқиш, синовдан ўтказиш ва тасдиқлаш 
каби лойиҳамизнинг асосий вазифаларини 
белгилаб олдик.

Ушбу амалий тадқиқот давомида айни 
пайтга қадар  мавжуд хорижий миллий 
корпусларни таҳлил қилиш асосида ўз-
бек тили миллий корпуси модели яратил-
ди. Матнларни автоматик қайта ишлаш, 
токенлаш, леммалаш ва грамматик 
разметкалаш моделлари ва алгоритмлари 
ишлаб чиқилди. Интернет орқали ўзбек 
тили миллий корпусидан фойдаланиш 
учун uzbekcorpora.uz веб-сайти ишга 

туширилди.
Тадқиқотнинг асосий натижаси ўзбек 

тили миллий корпусини яратиш учун ишлаб 
чиқилган дастурий мажмуадан иборат бўла-
ди. Ушбу дастурий мажмуа корпус лингви-
стикаси мутахассисларига мўлжалланган 
бўлиб, замонавий интернет технологиялари 
асосида ўзбек тилининг танланган матнлар 
жамланмаси бўйича муаллифлик ёки тема-
тик корпуслар ҳамда ўзбек миллий корпу-
сини яратишга имконият беради. Дастурий 
таъминот “Алпомиш” достони матнлари асо-
сида корпус яратиш йўли билан синовдан 
ўтказилган ва фойдаланишга тайёр ҳолатга 
келтирилган. 

Ушбу йўналишда олиб борилаётган 
амалий ишлар самарасида хорижий ва 
маҳаллий журналларда 10 га яқин, анжу-
манларда 24 та мақола эълон қилиниб, 5 
та дастурий гувоҳнома олинди. Амалий 
тадқиқот ишларининг келгуси босқичлари-
да ўзбек тилининг танланган матнлар жам-
ланмаси бўйича корпус шакллантирилади 
ва корпусга киритилган матнлар устида 
турли илмий тадқиқотлар ўтказишга имко-
ният берадиган дастурлар яратилади. 

Суюн КАРИМОВ,
филология фанлари доктори, 

Шароф Рашидов номидаги 
СамДУ профессори.

Вақти-вақти билан мактабларда очиқ 
дарслар ўтказилади. Ўқитувчи очиқ дарсга 
тайёргарлик кўради ва машғулотни ноанъ-
анавий тарзда кўргазмали қуроллар билан 
ўтади. Дарс тугагач, ўқувчилар “Қанийди, 
ҳар бир дарс шу тарзда ўтилса”, дейишга-
нини эшитганман. 

Муаллимлар орасида шундай ўқитув-
чилар борки, улар 20-30 йилдан буён 
мактабда фаолият олиб боради. Ўтилади-
ган мавзу уларга ёд бўлиб кетган, аммо 
дарсни ҳафсаласиз, чарчагандек ўтади. 

Мавзуни тушунтириб бўлгач, “Мисол 
ишла”, “Расм чиз”, “Янги мавзуга конспект 
ёз”, деб топшириқ беради. Ҳафсаласизлик 
билан тушунтирилган дарс ўқувчига етиб 
бормайди. Ҳозирги замон болаларига кўта-
ринки кайфиятда, мотивация бера олади-
ган руҳда дарс ўтиш лозим.

Ҳамма айбни мактаб ўқитувчиси-
га тўнкашдан олдин у нега ҳафсаласиз 
дарс ўтишини ўйлаб кўрсак. Ўқитувчилар 
дарсга келмаган, ўқимаган болага ҳам “3” 
баҳо қўйиб беради. Ваҳоланки, “2” баҳо 

қўйиб, синфдан синфга қолдирса бўлади. 
Лекин муаллим йиллар давомида таълим 
берган ўқувчисига ўз фарзандидек меҳри 
тушиб қолади. Боланинг руҳи синмасин 
деб, ўқимаса ҳам “3” баҳо қўйиб беради. 
Бу биринчи хато деб ўйлайман. Меҳрибон-
лигимиз туфайли “3”га ўқиган болага “4”, 
“4”га ўқиган болага “5” қўйиб берамиз. 
Яшириб нима қилдик, биз ҳам шундай ўқи-
ганмиз. Айрим болалар 11 йил ўқиб, ҳатто 
битта фанни ҳам ўзлаштира олмайди.

Ўқитувчининг чоракликка “2” баҳо қўй-

маслигининг яна бир қанча сабаблари бор. 
Агар ўқитувчи “2” баҳо қўйса, синфнинг 
ўзлаштириш фоизи тушиб кетади. Маж-
лисда фан ўқитувчиси билан бирга синф 
раҳбари гап эшитади. Ўқитувчилар устама-
га ҳужжат тайёрлаганда, ўқувчиларининг 
ўзлаштиришига қараб балл қўйилади. Ўша 
томонларини инобатга олиб, яхшироқ баҳо 
қўйилади. 

Яна бир сабаби бор. Айрим ота-оналар 
мактабга келиб, “Нега паст баҳо қўясан, 
устингдан арз қиламан”, деб жанжал 
қилади. Муаллим гап уқтириб бўлмайди-
ган ота-она билан тортишмай, баҳо қўйиб 
беради. Уларга билим эмас, баҳо керак. 

Билимсиз ёшлар мустақил ҳаётга қадам 
қўйгач, турли қийинчиликларга дуч келиб, 
руҳий тушкунликка тушиб қолади. Гоҳида, 
руҳий тушкунлик оқибатида ёшлар ёмон 
йўлга кириб кетади. Иши юришмайди, 
тенгқурлари сингари яхши натижаларга 
эришмайди, у ҳам фойдали иш қилгиси 
келади, аммо вақтида билим олмаган, 
қўлидан ҳеч иш келмайди. 

Муниса ШАМСИЕВА.

Сўнгги йилларда се-
мизлик касаллигига чалин-
ганлар сони ортиб бора-
ётганини кўриш мумкин. 
Кўпчилиги ғурурланиб, ҳат-
то қорнига шаппатлаб уриб, 
“авторитет”, деб қўйишади. 
Хўш, ҳақиқатан ҳам қорин 
“авторитет”ми? 

Жаҳон соғлиқни сақлаш 
ташкилотининг маълумот-
ларига кўра, жаҳонда 1 
миллиарддан ортиқ одамда 
ортиқча вазн бор. Шундан  
380 миллионга яқини ўсмир-
лар ва болалардир. 

Дунёда ҳар йили 3 мил-
лионга яқин одам семизлик 
оқибатида вафот этади. 
Ортиқча вазн юрак, жигар, 
буйрак, бўғимларга салбий 
таъсир қилиши натижасида 
қандли диабет, юрак-қон 
томир касалликлари, ги-
пертония каби касалликлар 
келиб чиқади. Коронави-
рус пандемияси даврида 
ҳам айнан ортиқча вазнли 
кишиларда касаллик оғир-
роқ кечгани қайд этилди. 
Айниқса, калорияли таом 
ва камҳаракатлилик туфай-
ли болаликдан семизликка 
чалиниш ҳолатлари кўпайиб 
бормоқда. 

Президентнинг 2020 
йил 30 октябрдаги “Соғлом 
турмуш тарзини ҳаётга кенг 
татбиқ этиш ва оммавий 
спортни янада ривожланти-
риш чора-тадбирлари тўғри-
сида”ги фармонига кўра, 
давлат органлари ва таш-
килотларида соғлом турмуш 
тарзи ва оммавий спортни 
ривожлантириш мақсади-
да “Спорт тарғиботчиси”, 
вазифасини жорий қилиш 
ва унинг иш ҳақига 20 фоиз 
миқдорда устама белгилаш 
йўлга қўйилиши айтилган. 
Шунингдек, аҳолини кунлик 
юриш ва югуришга тарғиб 
қилиш мақсадида “Соғлом 

турмуш тарзи” платформа-
си яратилган эди. Аҳоли 
ўртасида соғлом турмуш 
тарзини тарғиб қилишда 
юриш, югуриш, мини-фут-
бол, велоспорт, бадминтон, 
стритбол, “Workоut” каби 
спорт турларининг аҳамияти 
беқиёс. 

Шаҳар ва туманларда 
“Саломатлик йўлаклари” 
қурилди. Бироқ унда юради-
ганлар сони кам. 

Табиийки, куни билан 
компьютер қаршисида ўти-
риб ишлаётган ходимлар, 
раҳбарлар ортиқча ҳаракат 
қилмайди. Бундай носоғлом 
турмуш тарзи кўпчилик учун 
одат. 

Ҳар бир ташкилот раҳ-
бари ўз вазнига аҳамият 
бериб,  пиёда ва велосипед-
да юришда ўрнак бўлиб, хо-
димларини ҳам спорт билан 
шуғулланишга жалб қилиши 
керак.

Ижтимоий тармоқларда 
“Автомобилсиз кун” ташкил 
этилганлиги ҳақида гаплар 
тарқалганди. Бир қанча 
мутасадди раҳбарлар аҳо-
лини пиёда ва  велосипедда 
юришга ундаганди. Аммо 
бу ташаббус ҳам узоққа 
бормади. 

Дилмурод ТЎХТАЕВ.

Эрталаб ишга келаётиб, кўчада ўз манзиллари 
томон шошиб кетаётган одамларга разм солдим. 
Шу ҳар уч кишидан бирининг “думалоқ” қорни 
бор экан. Ҳатто ўспиринларнинг ҳам қаппайиб 
қолган қоринчалари борлигига нима дейсиз?

ŠОРИН 
“АВТОРИТЕТ” эмас, балки 
КАСАЛЛИКДИР

Ким айбдор: мактаб, ўқитувчи ёки ота-она?
Охирги пайтларда қулоғимизга “Ёшлар ўқимайди”, деган гаплар кўп 
чалиняпти. Хулоса қилишга шошилмайлик. Агар муаллим ўқувчилар 
олдига қўлида китоб, газета ёки журнал билан кирса, ўқувчилар “Газе-
тани ўқисак бўладими?”, деб қизиқиб сўрайди. Бунга иш фаолиятимда 
дуч келганман. Адабиёт дарсини оладиган бўлсак, ўқитувчи мавзуга 
оид асар ёки янги чиққан китоб билан дарсга келса, ўқувчилар китоб-
ни варақлаб кўришади, айримлари ўқиб келиш учун сўрашади. Тўғри, 
муаллим болаларни китоб ўқишга тўлиқ жалб қила олмайди. Агар 
ота-она ҳам уйда китоб, газета ўқиса, беихтиёр болалар ҳам уларга 
эргашади. Ота-она, ўқитувчи газета-журнал ўқимаса, боладан нимани 
кутиш мумкин? Ёшлар кимга эргашсин?

Устоз ёниб турган шамга қиёсланади. Ўзи 
ёнса-да, атрофга нур сочади ва ундан барча 
баҳраманд бўлади. Самарқанд давлат уни-
верситетининг умумтехника фанлари кафед-
раси доценти Мақсуд Раҳматов ана шундай 
инсонлардан.

Умрини илм-
фанга бағишлаган 
олим

Дўкон эмас, кутубхона очдик
Адолат ая ўзи истиқомат қиладиган уй 
рўпарасидаги, бир пайтлар мачит сифатида 
фойдаланилган, аммо рўйхатдан ўтмаган 
бинони қаровсиз қолдирмади. Бир неча 
йиллардан бери атрофини тозалаб, ўша 
ердаги дарахтларни парваришлаб келди. 
Фарзандлари билан озроқ ҳаракат қилса, шу 
жойда дўкон очиши ҳам мумкин эди. Аммо 
опа ундай йўл тутмади. 

- Дўкон очсак, фақат ўзимиз бойишимиз мумкин, 
кутубхона очсак, бутун қишлоғимиз бойийди, илм-
ли бўлади, китоб ўқиган камбағал бўлиб қолмайди 
барибир, - дейди Адолат ая Тоғаева. – Қайнотам, 
отам, қайн акамдан анчагина китоб қолганди. Мен 
ҳам Тегирмонбошига келин бўлиб тушганимдан сўнг 
қайнотамнинг қўллаб-қувватлови билан педагогика 
техникумида ўқиганман. Яхши биласиз, ўша пайт-
лар чекка қиш лоқларда қизларни ўқитиш ҳам қийин 
масала эди. Мени қайнотам ўзлари ўқитган. Афсуски, 
турмуш қурганимизнинг бешинчи йилида эрим вафот 
этгач, уч ўғлим билан қолдим. Фарзандларимни катта 
қилишда мен келин бўлиб тушган хонадон аъзолари 
ёрдам берди. Шукур, фарзандларимнинг барчаси олий 
маълумотли, пойтахтда, жамиятнинг турли соҳала-
рида меҳнат қилади, кенжатойим шу ерда шифокор. 
Болаларимнинг қўллаб-қувватлови билан кутубхона 
очишни бошларканман, аввало, зиёли оилага муносиб 
иш қилаётганимиз масъулияти ва эл ичра юзимиз ёруғ 
бўлишини ўйладим. Шукур, бошлаган ишимиз хайрли 
бўлди. Вилоят ҳокими Э.Турдимовнинг ўзи қишлоғи-
мизга келиб, кутубхонамизни кўрди. Китоблар тақдим 
қилди. 

Адолат аянинг айтишича, кутубхонага келувчи ёшлар 
жуда кўп. “Баъзида олинаётган китобларни рўйхатдан 
ўтказишга ҳам улгурмай қоламиз”, дейди ая. Wi-fi қурил-
маси ўрнатилиб, мўъжаз кутубхонада ёшлар интернет-
дан ҳам фойдаланишига имконият яратилди. 

Дастлаб  кутубхонада 1200 га яқин бадиий адабиёт-

лар мавжуд эди. Вилоят ҳокимининг ташрифидан сўнг 
бадиий адабиётлар сони 5000 дан ошди. Ҳар куни 20-30 
нафар ўқувчи кутубхонага келиб, китобларни ўқияпти, 
билимларини мустаҳкамлаяпти.

Ватанимиз истиқлолининг ўттиз бир йиллиги ара-
фасида Нуробод тумани Тегирмонбоши маҳалласидаги  
кутубхона мудири Адолат Тоғаева II даражали "Соғлом 
авлод учун" ордени билан тақдирланди. 

– Одам ҳалол меҳнат орқасидан  асло кам бўлмай-
ди. Эл олдида қадр  топади. Ҳалолликни ўз олдимга 
мезон қилдим, – дея суҳбатни давом эттиради ая. – 
Ҳеч кимга ёлғон гапирмадим, алдамадим. Аслида, ин-
сон умрининг  маъно-мазмунини шунда деб биламан.   
Ҳалолликда,  шукроналикда ҳикмат кўп. Ёшу кекса 
билан дўстона муносабат, ҳамжиҳатлик, замонамиз 
ободлиги учун ҳисса қўшиш одамни қаритмас экан. 
Менинг камтаргина меҳнатларим эътироф этилиб, 
давлат мукофоти билан тақдирланганимдан хурсанд 
бўлдим,  бунинг учун Президентимизга ташаккур бил-
дираман. Маърифат зиёси дилимга эзгулик, ёруғлик, 
давлатимизнинг юксак мукофоти билан тақдирланиш 
бахтини олиб келди. 

Нодира БОТИРОВА.

Ўзбек тилининг миллий корпуси яратилади
Ўзбек тили туркий тиллар оиласига мансуб энг йирик тиллардан бири 
бўлиб, дунё бўйича 50 миллионга яқин киши шу тилда сўзлашади. Ке-
йинги йилларда давлат тилининг халқаро миқёсдаги ўрни ва нуфузи, 
бошқа тиллар билан алоқалари истиқболини белгилаш, ўзбек тили-
нинг миллий корпусини яратиш, хорижда истиқомат қилувчи ватан-
дошлар ва ўзбек тилини ўрганиш истагида бўлган чет эл фуқаролари 
учун ўзбек тили дарсликлари, электрон дастурларни ишлаб чиқиш ва 
ўзбек тилини ўргатиш бўйича амалий ишлар қилинмоқда.

М.Раҳматов 1952 йилнинг 
28 сентябрида Самарқанд 
туманида туғилган. Туман-
даги 1-умумтаълим макта-
бида ўқиб юрган кезларида 
табиат қонунлари, айниқса, 
физика, кимё, математика 
фанларига қизиқди. Шу ин-
тилиш Мақсудни Самарқанд 
давлат университетига 
етаклади. 

Физика факультетида 
таҳсил олиши жараёнида 
ёш олимларнинг илмий 
иш ва тадқиқотлари уни 
қизиқтирарди. Айниқса, 
эндигина номзодликни 
ёқлаб келган ёш физик олим 
Н.Низомовнинг тадқиқотла-
рига қизиқиб, унинг ёнида 
юрди. Битириши арафасида 
устозининг тавсияси билан 
Ленинград давлат универси-
тетининг “Фотоника” лабо-
раториясида ишлаб чиқариш 
амалиёти ва диплом ишини 
амалга оширди. Бу тажриба 
унга келгусида ўз йўли-
ни танлаб олишига ёрдам 
берди. 

Мақсуд Раҳмонов 1974 
йилда университетни 
тугатгач, йўлланма билан 
Сирдарё давлат педагоги-
ка институтининг умумий 
физика факультетига ишга 
юборилди. 1976 йилда Сам-
ДУ аспирантурасида таҳ-
сил олиш давомида устози 
Н.Низомов тавсияси билан 
Москва кимёвий физика 
илмий-тадқиқот институтида 
илмий ишини давом эттирди. 

- Мазкур институтда 
СамДАҚИ ўқитувчиси А.Аб-
дуқодиров иккаламиз бирга 
илмий иш қилганмиз, - дея 
эслайди Мақсуд ака. - Рус ва 
инглиз тилларини ҳаминқа-
дар билардик. Шу сабаб 
дарсдан бўш вақтларда тил 
ўрганиш учун шаҳарнинг 
бир четига репетитор излаб 
боришга мажбур эдик. Ке-
часи билан лабораторияда 
ўтириб, илмий тажрибалар 
устида бош қотиришимизга 
тўғри келарди. 

М.Раҳматов аспиран-
турани муваффақиятли 
тугаллаб, Самарқанд давлат 

педагогика институтида 
илмий ходим, кафедра катта 
ўқитувчиси бўлиб ишлади. 
1981 йилда Москва кимё-
вий физика илмий-тадқиқот 
институтида физика-матема-
тика фанлари номзодлигини 
ёқлади. 

Жонкуяр устоз 1984 
йилдан бошлаб Тошкент 
политехника институтининг 
Самарқанд филиалида катта 
ўқитувчилик қилди. Орадан 
тўрт йил ўтиб, доцентликка 
тайинланди. Ўн йил давоми-
да Самарқанд иқтисодиёт ва 
сервис институтида муҳан-
дис-технология факультети-
да талабаларга дарс берди. 

Мақсуд Раҳматов қарийб 
18 йилдан буён СамДУ умум-
техника фанлари кафед-
расида доцент лавозимида 
меҳнат қилади. Унинг техно-
логия таълими йўналишида 
40 дан зиёд илмий-услубий 
мақолалари, 10 га яқин ус-
лубий, 2 та ўқув қўлланмаси 
чоп этилган. 

У ўзи яшаб келаётган 
маҳаллада ҳам обрў-эъти-
борга сазовор инсонлардан 
бири. Турмуш ўртоғи билан 
бир ўғил, бир қизни камолга 
етказди. 

Устоз Мақсуд Раҳма-
тов бугун қутлуғ 70 ёшни 
қаршиламоқда. Биз, шогирд-
лари устоз М.Раҳматовни му-
борак ёши билан табрик лаб, 
домлага сиҳат-саломатлик, 
узоқ умр тилаймиз. 

Олимжон ЭШНИЁЗОВ,
Гулбаҳор РАҲИМОВА,

Шароф Рашидов 
номидаги Самарқанд 
давлат университети 

доцентлари.


